
ᐊᐅᓚᑦᓯᔨᓃᙶᖅᑐᑦ ᓇᐃᓪᓕᑎᖅᓯᒪᔪᑦ 

ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᑐᙵᕕᖓᑦ: ᐊᑭᖏᑦ ᐊᐅᓚᑦᓯᓂᕐᒧᑦ ᐅᐊᔭᒨᖅᑐᓂᒃ ᓄᓇᕗᒻᒥ ᕿᒥᕐᕈᓂᖃᖅᑐᖅ ᒫᓐᓇ ᐊᑭᒋᔭᐅᔪᓂᒃ 

ᐊᐅᓚᑦᓯᓂᕐᒧᑦ ᐅᐊᔭᒨᖅᑐᓂᒃ ᓄᓇᕗᑦ ᐃᓗᐊᓂ, ᐱᖃᓯᐅᑎᑦᓱᑎᒃ ᐊᑭᖏᑦ ᓂᐅᕕᖃᑦᑕᕐᓂᐅᑉ ᐅᖅᓱᐊᓗᑐᐃᓐᓇᕐᒥᒃ 

ᐊᐅᓚᑦᓯᔾᔪᑎᑦᓴᒥᒃ ᐅᐊᔭᒨᖅᑐᓂᒃ ᐊᒻᒪᓗ ᑮᓇᐅᔭᐃᑦ ᐃᓱᒪᒋᔭᐅᒋᐊᖃᕐᓂᖏᑦ ᕿᒥᕐᕈᓕᕆᑎᒃ ᐊᑐᒃᑲᓐᓂᕋᑦᓴᓂᒃ ᐆᒻᒪᖅᑯᑎᓂᒃ. 

ᐃᓱᒪᒋᔭᖃᖃᓯᐅᑎᔪᑦ ᐊᑦᑐᐃᓂᐅᑐᐃᓐᓇᕆᐊᓕᓐᓂᒃ ᐊᑐᖅᑕᐅᒃᑲᓂᕐᓂᖏᓐᓄᑦ ᐊᐅᒪᓕᐅᕈᑏᑦ ᐊᓯᐊᒎᖓᑎᓪᓗᒋᑦ ᓄᓇᕗᒻᒥ 

ᐅᐊᔭᒨᖅᑐᓅᖓᔪᓄᑦ.  

ᖄᖓᒍᒃᑲᓐᓂᖅ ᓇᓗᓇᐃᔭᐃᔪᓂᒃ ᖃᓄᖅ ᐊᑭᖏᑦ ᐅᐊᒨᖅᑐᑦ ᓇᓗᓇᐃᖅᑕᐅᓲᖑᒻᒪᖔᑕ, ᑐᕌᒐᕆᔭᐅᔪᑦ ᐆᒧᖓ ᑐᙵᕕᒻᒧᑦ 

ᐊᑐᐃᓐᓇᐅᑎᑦᓯᓂᖅ ᑐᙵᕕᑦᓴᒥᒃ ᐅᖃᖃᑎᒌᒃᑲᓐᓂᕈᑕᐅᒍᓐᓇᖅᑐᓄᑦ ᓄᓇᓕᓐᓄᑦ, ᑎᒥᐅᔪᓄᑦ ᐊᓯᖏᓐᓂᓪᓗ ᑎᒍᒥᐊᖅᑎᓄᑦ 

ᐆᒻᒪᖅᑯᑎᓂᒃ ᓄᓇᕗᒻᒥ. ᑕᓐᓇ ᑐᙵᕕᐅᔪᖅ ᑐᕌᒐᖃᙱᑦᑐᖅ ᓇᓗᓇᐃᔭᖅᓯᒪᓗᓂ ᕿᒥᕐᕈᓂᐅᒋᐊᖓ ᐅᐊᔭᒨᖅᑐᑦ ᐊᐅᓚᓂᖏᓐᓂᒃ.  

ᓇᓗᓇᐃᔭᐃᓂᖅ 

ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᑎᒥᖓᑦ ᐅᐊᔭᒨᖅᑐᓂᒃ ᐊᐅᒪᓕᐅᕈᑎᓂᒃ ᐊᑐᐃᓐᓇᐅᑎᑦᓯᔪᑑᕗᑦ ᓄᓇᕗᒻᒥ. ᒫᓐᓇᐅᑎᓪᓗᒍ, ᐃᓘᓐᓇᑎᒃ 

ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐅᐊᔭᒨᖅᑐᓅᖓᔪᑦ ᑭᙴᒪᒋᔭᖏᑦ ᐃᖏᕐᕋᑎᑕᐅᕙᑦᑐᑦ ᑎᑭᑎᑕᐅᓯᒪᔪᓄᑦ ᐅᖅᓱᐊᓗᑐᐃᓐᓇᕐᓄᑦ. 

ᐃᓚᒍᑦᓯᐅᔾᔨᑦᓯᐊᕐᓂᐊᕐᓗᓂ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ ᐆᒻᒪᖅᑯᑎᒋᔭᐅᒌᖅᑐᓄᑦ, ᖁᓪᓕᖅ ᐆᒻᒪᖅᑯᓯᕆᔨᒃᑯᑦ 

ᐃᓯᒪᒋᔭᖃᖃᓯᐅᑎᒋᐊᓖᑦ ᑮᓇᐅᔭᓄᑦ ᐊᑦᑐᐊᔪᓂᒃ ᑮᓇᐅᔭᖅᑑᑕᐅᓂᖏᓐᓄᑦ ᐊᑐᖅᑕᐅᒃᑲᓐᓂᖅᑐᑦ ᐆᒻᒪᖅᑯᑏᑦ. ᑐᑭᓯᓇᖅᑎᒐᓱᐊᖅᓱᒍ 

ᐊᑐᒃᑲᓐᓂᕐᓂᖅ ᐆᒻᒪᖅᑯᑎᓂᒃ ᐊᒻᒪᓗ ᐅᖃᐅᓯᒃᑲᓐᓂᖁᓪᓗᒍ, ᐆᒻᒪᖅᑯᓯᕆᔨᒃᑯᑦ ᐊᒥᖅᑲᐅᑎᖃᖅᑐᑦ ᑮᓇᐅᔭᓄᑦ ᑐᙵᕕᐅᔪᓂᒃ 

ᐊᑦᑐᐊᔪᓂᒃ ᐊᐅᓚᑦᓯᓂᕐᒧᑦ ᐅᐊᔭᒨᖅᑐᓂᒃ.  

ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᑎᓕᔭᐅᔾᔪᑎᒋᓯᒪᔭᖓᑦ ᐊᑐᐃᓐᓇᐅᑎᑦᓯᓂᖅ ᐊᑦᑕᓇᙱᑦᑐᒥᒃ ᓱᖏᖅᑑᑕᐅᒍᓐᓇᖅᑐᒥᓪᓗ ᐅᐊᔭᒨᖅᑐᓂᒃ 

ᐊᑭᑐᓗᐊᖅᑎᓐᓇᒋᑦ. ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᑐᙵᕕᖓᑦ ᑎᑎᕋᖅᑕᐅᓯᒪᔪᓪᓚᕆᒃ ᕿᒥᕐᕈᓂᖃᖅᓱᓂ ᐃᓘᓐᓈᒍᑦ ᐊᑭᒋᔭᐅᔪᑦ 

ᐋᖅᑭᑦᓯᒪᓂᖏᓐᓂᒃ ᐊᑦᑐᐊᔪᓂᒃ ᐊᐅᓚᑦᓯᓂᕐᒧᑦ ᐅᐊᔭᒨᖅᑐᓂᒃ ᓄᓇᕗᒻᒥ ᐊᑦᑐᐃᓂᖓᓂᓪᓗ ᐊᑐᖅᑎᐅᕙᑦᑐᑦ ᐅᐊᔭᒨᖅᑐᓂᒃ 

ᐊᑭᖏᓐᓄᑦ. ᑐᙵᕕᐅᔪᖅ ᑐᕌᒐᖃᕐᒥᔪᖅ ᐃᑲᔪᖅᓯᓂᕐᒥᒃ ᓯᕗᓂᕐᒥ ᐊᑐᐊᒐᐅᑉ ᐊᐅᓚᓂᐅᓪᓗ ᓇᓗᓇᐃᔭᖅᓯᒪᔪᓂᒃ 

ᐅᖃᖃᑎᒌᒍᑕᐅᔾᔪᑎᖏᓐᓂᒃ.  

ᐊᐅᒪᓅᖓᔪᖅ ᓄᓇᕗᒻᒥ 

ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐃᖏᕐᕋᑎᑦᓯᕙᑦᑐᑦ ᐅᐊᔭᒨᖅᑐᓂᒃ 15,000 ᒥᑦᓵᓃᖅᑐᓄᑦ ᐅᐊᔭᓂᒃ ᐊᑐᖅᑎᓄᑦ ᓄᓇᕗᒻᒥ. ᐊᐅᒪᐃᑦ 

ᐊᐅᓚᑕᐅᕙᑦᑐᑦ ᐊᑐᖅᑕᐅᑎᑕᐅᑦᓱᑎᓪᓗ ᓄᓇᕗᒻᒥᐅᓄᑦ ᐊᐅᓚᑕᐅᓂᖏᑦᑎᒍᑦ 25 ᐃᒻᒥᒃᑯᖓᔪᑦ ᐅᖅᓱᐊᓗᑐᐃᓐᓇᑐᖅᑐᑦ 

ᐊᐅᒪᓕᐅᕐᕖᑦ ᓄᓇᕗᒻᒥ 25−ᓂ ᓄᓇᓕᓐᓂ ᐊᑐᕈᓐᓇᖅᓱᑎᒃ ᒥᑦᓵᓃᑦᑐᓂᒃ ᓴᙱᓂᓖᑦ 76,900 kW. ᐆᒻᒪᖅᑯᓯᕆᔨᒃᑯᑦ 

ᐊᑐᐃᓐᓇᐅᑎᑦᓯᕙᒻᒥᔪᑦ ᐊᐅᓚᐅᑎᓂᒃ, ᐅᐊᔭᓂᒃ ᐊᒻᒪᓗ ᐅᐊᔭᐃᑦ ᒪᑭᒪᔭᐅᓂᖏᓐᓂᒃ ᐱᖓᓱᓂᒃ ᐊᕕᑦᑐᖅᓯᒪᔪᓂ ᑐᑦᑕᕐᕕᐅᔪᓂ: 

ᐃᖃᓗᐃᑦ, ᑲᖏᖅᖠᓂᖅ ᐊᒻᒪᓗ ᐃᖃᓗᒃᑑᑦᓯᐊᖅ.  

ᒥᑦᓵᓃᑦᑐᑦ 55−ᒥᓕᐊᓐ ᓖᑕᐃᑦ ᐅᖅᓱᐊᓗᑐᐃᓐᓇᖅ ᐊᑐᖅᑕᐅᕙᑦᑐᖅ ᐊᕐᕌᒍᑕᒫᑦ ᐊᐅᓚᑦᓯᒍᑕᐅᑦᓱᓂ ᐅᐊᔭᒨᖅᑐᓂᒃ ᓄᓇᕗᒻᒥ. 

ᐅᐊᔭᐃᑦ ᐊᑭᖏᑦ ᐊᔾᔨᒌᙱᑦᑐᑦ ᓄᓇᕗᒻᒥ ᖃᐅᔨᒪᔭᐅᑦᓱᑎᓪᓗ ᖁᑦᓯᓂᖅᐸᐅᒋᐊᖏᑦ ᐊᑭᖏᑦ ᑲᓇᑕᒥ. ᐅᖅᓱᐊᓗᑐᐃᓐᓇᕐᒥᒃ 

ᐊᐅᓚᑦᓯᔾᔪᑎᖁᕐᓂᖅ ᑲᔪᓯᓂᐊᖅᑐᖅ ᐊᐅᓚᑦᓯᒍᑎᓪᓗᐊᑕᐅᓗᓂ ᐅᐊᔭᒨᖅᑐᓂᒃ ᓱᖏᖅᑑᑎᑦᓴᐅᓂᒃᑯᑦ ᓄᓇᕗᒻᒥ ᒫᓐᓇᐅᓂᖓᓂᓕ; 

ᑭᓯᐊᓂ ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐃᓚᒍᑦᓯᐅᔾᔨᒍᒪᔫᒐᓗᐊᑦ ᐊᑐᒃᑲᓐᓂᕐᓂᕐᒥᒃ ᐆᒻᒪᖅᑯᑎᓂᒃ ᐊᔪᕐᓇᖏᑐᐊᖅᐸᑦ ᐊᑭᑐᓗᐊᖅᑎᓐᓇᒍ.  

ᐅᐊᔭᒨᖅᑐᑦ ᐊᑭᖏᑦᑕ ᐋᖅᑭᑦᓯᒪᓂᖏᑦ 

ᐊᑭᖏᑦ 

ᓄᓇᕗᒻᒥ ᐅᐊᔭᒨᖅᑐᑦ ᐊᑭᖏᑦ ᐱᓯᒪᔪᑦ ᓱᕐᕋᑕᙱᑦᑐᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ ᐃᓗᓕᖃᐅᖅᓱᑎᒃ. ᓱᕐᕋᑕᙱᑦᑐᑦ (ᐅᐊᔭᐃᑦ 

ᐊᑭᖏᑦ) ᐱᓯᒪᔪᑦ ᐊᑭᖏᓐᓂᒃ ᐋᖅᑭᐅᒪᔾᔪᑏᑦ, ᑮᓇᐅᔭᖅᑑᑏᑦ ᐊᒻᒪᓗ ᑲᔪᓯᔪᓂᒃ ᐊᐅᓚᓂᐅᔪᓂᒃ ᓄᓇᕗᒻᒥ.  

ᐊᔾᔨᒌᙱᑦᑐᑦ ᐃᓗᓕᖏᑦ (ᐅᐊᔭᐃᑦ ᐊᑭᖏᑦ) ᑐᙵᕕᖃᖅᑐᖅ ᖃᑦᓯᓂᒃ ᐊᑭᓖᖃᑦᑕᕐᓂᖏᓐᓂᒃ ᖁᓪᓕᖅ ᐅᒻᒪᖅᑯᓯᕆᔨᒃᑯᑦ 

ᐅᖅᐊᓱᓗᑐᐃᓐᓇᕐᓄᑦ. ᐊᔾᔨᒌᙱᖏᑦᑐᑦ ᐃᓗᓕᖏᑦ ᓂᐅᕕᕐᓂᕐᒧᑦ ᐅᖅᓱᐊᓗᑐᐃᓐᓇᕐᒥᒃ ᐊᑦᑐᐃᓂᖃᖅᑐᖅ ᖁᓪᓕᖅ ᐆᒻᒪᖅᑯᓯᕆᔨᒃᑯᑦ 

ᐊᑭᓖᑎᑦᓯᒍᑎᒋᕙᑦᑕᖏᓐᓂᒃ ᐊᑐᖅᑐᓂᒃ ᐆᒻᒪᖅᑯᑎᓂᒃ.  

ᐊᕐᕌᒍᓂ ᓯᑕᒪᓂ ᐊᓂᒍᖅᑐᓂ, ᐊᔾᔨᒌᙱᑦᑐᖅ ᐃᓗᓕᖏᑦ ᓄᓇᕗᒻᒥ ᒥᑦᓵᓃᖃᑦᑕᖅᓯᒪᔪᑦ $0.31/kWh. ᐊᔾᔨᒌᙱᓐᓂᖏᒃ 

ᐊᔾᔨᒌᙱᑦᑐᓂᒃ ᐊᑭᒋᔭᐅᔪᓂ ᐊᑯᕐᖓᓐᓂ ᓄᓇᓖᑦ ᑕᑯᑦᓴᐅᔪᑦ ᐃᓱᐊᓃᑦᑐᒥ A−ᒥ.  

ᓲᕐᓗ, ᐊᖏᕐᕋᓕᓐᓄᑦ ᐊᑭᒋᔭᐅᔪᖅ ᐊᐅᒪᓄᑦ ᐊᕐᕕᐊᒥ ᒥᑦᓵᓂᑦᑐᖅ $0.79/kWh. ᓱᕐᕋᑕᓐᖏᑦᑐᕐᓕ $0.48/kWh ᐊᒻᒪᓗ 

ᐊᔾᔨᒌᙱᑦᑐᓄᑦ ᐃᓗᓕᕆᔭᐅᔪᖅ ᒥᑦᓵᓃᑦᑐᖅ $0.31/kWh.  

ᑲᑎᑦᓱᑎᒃ ᐅᐊᔭᒨᖅᑐᓄᑦ ᐊᑭᖓ = ᓱᕐᕋᑕᙱᑦᑐᖅ ᐃᓗᓕᖓ + ᐊᔾᔨᒌᙱᑦᑐᖅ ᐃᓗᓕᖓ 

ᐃᒪᐃᑉᐸᑦ 

ᐊᔾᔨᒌᙱᑦᑐᖅ ᐃᓗᓕᖓ = ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐅᖅᓱᐊᓗᑐᐃᓐᓇᕐᒧᑦ ᐊᑭᖓ 

ᐊᒻᒪᓗ 

ᓱᕐᕋᑕᙱᑦᑐᖅ ᐃᓗᓕᖓ = ᐋᖅᑭᐅᒪᔾᔪᑏᑦ, ᑮᓇᐅᔭᖅᑑᑏᑦ ᐊᒻᒪᓗ ᐊᐅᓚᓂᕐᒧᑦ ᐊᑭᒋᔭᐅᔪᑦ 

ᑕᒪᓐᓇ ᑐᑭᓕᒃ ᐊᔾᔨᒌᙱᑦᑐᓄᑦ ᐃᓗᓕᕆᔭᐅᔪᖅ ᐅᖓᑖᓅᕐᕕᖃᙱᑦᑐᖅ ᐊᑭᖓ ᐆᒻᒪᖅᑯᓯᕆᔨᒃᑯᑦ ᐊᑭᓕᕈᓐᓇᖅᑕᖏᑦ 

ᐊᑐᒃᑲᓐᓂᖅᑐᓄᑦ ᐆᒻᒪᖅᑐᓄᑦ ᐊᑭᑦᑐᕆᐊᕆᙱᓪᓗᑎᒃ ᐅᐊᔭᒨᖅᑐᑦ ᐊᑭᖏᓐᓂᒃ. ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᓂᐅᕕᕐᓂᖅᐸᑕ 

ᐋᖅᑮᓂᖅᐸᑕᓘᓐᓃᑦ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑐᑎᓂᒃ ᐊᑭᖃᕐᓗᓂ ᐅᖓᑖᓂ ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐅᖅᓱᐊᓗᓐᓄᑦ 

ᐊᑭᓕᖅᑐᖅᑕᖏᑕ, ᐃᓘᓐᓈᒍᑦ ᐊᑭᖓ ᐊᐅᓚᑦᓯᓂᕐᒧᑦ ᐅᐊᔭᒨᖅᑐᓂᒃ ᐊᑭᑦᑐᕆᐊᕈᓐᓇᖅᑐᖅ. ᖁᓪᓕᖅ ᐅᒻᒪᖅᑯᓯᕆᔨᒃᑯᑦ ᓂᐅᕕᖅᐸᑕ 

ᐋᖅᑮᐸᑕᓘᓐᓃᑦ ᐊᑐᒃᑲᓐᓂᕈᑎᓂᒃ ᐆᒻᒪᖅᑯᑎᓂᒃ ᐊᑭᓕᓐᓂᒃ ᐊᑖᓂ ᖁᓪᓕᖅ ᐆᒻᒪᖅᑯᑎᓯᕆᔨᒃᑯᑦ ᐅᖅᓱᐊᓗᑦᑐᕈᑎᖏᑕ, ᐃᓘᓐᓈᒍᑦ 

ᐊᑭᒋᔭᐅᔪᖅ ᐊᐅᓚᑦᓯᓂᕐᒥᑦ ᐅᐊᔭᒨᖅᑐᓂᒃ ᐊᑭᑭᓪᓕᒋᐊᕈᓐᓇᖅᑐᖅ.  

 

ᑲᑎᑦᓱᑎᒃ ᐅᐊᔭᒨᖅᑐᑦ ᐊᑭᖏᑦ = ᓱᕐᕋᑕᙱᑦᑐᑦ ᐃᓗᓕᖏᑦ + ᖁᓪᓕᒃᑯᑦ ᐅᖅᓱᐊᓗᓐᓄᑦ ᐊᑭᖏᑦ 

ᐅᕝᕙᓗ 

ᑲᑎᑦᓱᑎᒃ ᐅᐊᔭᒨᖅᑐᑦ ᐊᑭᖏᑦ = ᓱᕐᕋᑕᙱᑦᑐᑦ ᐃᓗᓕᖏᑦ + ᐊᑭᖏᑦ ᓂᐅᕕᕐᓂᐅᑉ ᐊᑐᒃᑲᓐᓂᕐᓂᕐᒥᒃ ᐆᒻᒪᖅᑯᑎᓂᒃ 

 

ᑕᑉᐱᑲᓂ ᐃᒪᐃᓕᖓᕘᕈᑎᒥ, ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐋᖅᑮᒐᔭᕐᓂᖅᐸᑕ ᐊᑐᒃᑲᓐᓂᕈᑎᓂᒃ ᐆᒻᒪᖅᑯᑎᓂᒃ ᐊᕐᕕᐊᓂ ᐊᑭᖃᕐᓗᑎᒃ 

ᐊᑭᑭᓐᓂᖅᓴᓂᒃ ᐊᑐᖅᐸᑦᑕᖏᓐᓂᒃ ᐅᖅᓱᐊᓗᓐᓄᑦ, ᐃᓘᓐᓈᒍᑦ ᐊᑭᖓ ᐊᐅᓚᑦᓯᓂᕐᒧᑦ ᐆᒻᒪᖅᑯᑎᓂᒃ ᓄᓇᕗᒻᒥ 

ᐊᑭᑭᓪᓕᕚᓪᓕᕋᔭᖅᑐᖅ.  

ᑕᑯᓐᓈᕐᓂᖅ ᓯᕗᒧᑦ 

ᑲᑎᑦᑐᓂᒃ ᓯᕿᙳᔭᐅᔭᒃᑰᕐᓂᖅ 

ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᓯᕗᓪᓕᖅᐹᖅ ᐊᑐᒃᑲᓐᓂᕐᒨᖓᔪᖅ ᐆᒻᒪᖅᑯᑎᓄᑦ ᐊᐅᓚᔾᔭᒋᐊᕈᑎᖓ ᑲᑎᑦᓱᑎᒃ ᓯᕿᕐᖑᔭᐅᔭᒃᑰᕐᓂᕐᒧᑦ 

ᐊᐅᓚᓂᖅ. ᑲᑎᑦᓱᑎᒃ ᓯᕿᕐᖑᔭᐅᔭᒃᑰᕐᓂᖅ ᐱᕕᖃᖅᑎᑦᓯᒻᒪᑦ ᐊᑐᖅᑎᐅᔪᓂᒃ ᓇᒻᒥᓂᖅ ᐊᐅᓚᑦᓯᒍᓐᓇᓗᑎᒃ ᐊᐅᒪᓕᐅᕈᑎᒥᓂᒃ 

ᐊᑐᕐᓗᑎᒃ ᐊᑐᒃᑲᓐᓂᕐᓂᕐᒥᒃ ᐆᒻᒪᖅᑯᑎᓄᑦ ᐊᐅᓚᑦᓯᔾᔪᑎᓂᒃ ᐊᒥᐊᒃᑯᓂᓗ ᐊᐅᓪᓛᑎᑉᐸᓪᓗᓂᐅᒃ ᖁᓪᓕᖅ ᐆᒻᒪᖅᑯᓯᕆᔨᒃᑯᑦ 

ᐊᐅᒪᓕᐅᕈᑎᖏᓐᓄᑦ ᐆᒻᒪᖅᑯᑎᑑᑎᓄᑦ ᐃᑲᔫᑎᓂᐅᓂᐊᖅᑎᓪᓗᒋᑦ ᐅᐊᔭᒨᖅᑐᓄᑦ ᐊᑭᓕᖅᑐᖅᑕᖏᓐᓄᑦ.  

ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᑲᑎᑦᑐᓂᒃ ᓯᕿᕐᖑᔭᐅᔭᒃᑯᑦ ᐊᐅᓚᓂᖓᑦ ᐊᑐᖅᑕᐅᒍᓐᓇᖅᑐᖅ ᑭᓯᐊᓂ ᐊᖏᕐᕋᓕᓐᓄᑦ ᐊᑐᖅᑎᐅᔪᓄᑦ 

ᐊᒻᒪᓗ ᐊᑕᐅᓯᕐᒧᑦ ᕼᐋᒻᒪᓚᒃᑯᓐᓃᙶᖅᑐᒧᑦ ᐊᑐᓂᑦ ᓄᓇᓕᓐᓂ.  

ᑕᐃᒪᐃᓕᖓᒻᒪᑦ ᐊᓯᖏᓐᓂ ᐊᕕᑦᑐᖅᓯᒪᓂᐅᔪᓂ, ᐊᑭᑭᓪᓕᒋᐊᕈᑏᑦ ᑭᓯᐊᓂ ᐊᑐᕋᑦᓴᐅᔪᑦ ᑕᕝᕙᓂᑦᓴᐃᓐᓇᖅ ᐊᕐᕌᒍᒥ. 

ᐊᑐᖅᓯᒪᙱᑦᑐᑦ 0-ᒨᖅᑕᐅᓲᖅ ᒫᑦᓯᐅᑉ ᓄᙳᐊᓂ ᐊᕐᕌᒍᑕᒫᖅ. ᐊᑐᖅᑏᑦ ᐋᖅᑮᒍᓐᓇᖅᑐᑦ ᐅᖓᑖᓅᙱᑦᑐᖅ 10Kw ᐊᐅᓚᔾᔪᑎᓂᒃ 

ᐊᑐᓂᑦ ᐃᓂᐅᔪᓂ.  

ᐃᒻᒥᒃᑯᑦ ᐊᐅᒪᓕᐅᖅᑏᑦ 

ᐃᒻᒥᒃᑯᑦ ᐊᐅᒪᓕᐅᖅᑏᑦ (IPPs) ᒪᓕᒐᖅᑎᒎᖅᓱᑎᒃ ᑎᒥᐅᔪᑦ, ᑲᒻᐸᓃᑦ ᓇᒻᒥᓂᖃᖅᑐᑦ ᐊᐅᓚᑦᓯᔪᓪᓘᓐᓃᖅ ᐊᐅᓚᐅᑎᐊᓗᓐᓂᒃ 

ᐱᔾᔪᑕᐅᓪᓗᓂ ᓂᐅᕕᐊᑦᓴᖃᕐᓂᖅ ᐊᐅᒪᓕᐊᒥᓂᒃ ᓲᕐᓗ ᖁᓪᓕᖅ ᐆᒻᒪᖅᑯᓯᕆᔨᑯᓐᓄᑦ. ᒫᓐᓇᐅᔪᖅ, ᖁᓪᓕᖅ ᐆᒻᒪᖅᑯᓯᕆᔨᒃᑯᑦ 

ᒪᓕᒐᕐᔪᐊᖓᑦ ᐱᕕᖃᖅᑎᑦᓯᙱᑦᑐᖅ ᖁᓪᓕᖅ ᐆᒻᒪᖅᑯᓯᕆᔨᒃᑯᖏᓐᓂᒃ ᓂᐅᕕᕈᓐᓇᕐᓂᕐᒥᒃ ᐊᐅᒪᓕᐅᕈᑎᓂᒃ ᐃᒻᒥᒃᑯᑦ 

ᐊᐅᒪᓕᐅᖅᑎᓂᒃ. ᖁᓪᓕᒃᑯᑦ ᐊᐅᓚᔾᔭᒋᐊᖅᓯᒪᓕᖅᑐᑦ ᐋᖅᑭᒋᐊᕆᓂᕐᒧᑦ ᐱᖁᔭᑦᓴᒥᒃ ᓴᖅᑮᓗᑎᓪᓗ ᐃᑲᔪᖅᓯᔪᓂᒃ ᐊᑐᐊᒐᕐᓂᒃ 

ᐊᐅᓚᓂᐅᔪᓂᓪᓗ ᐱᕕᖃᖅᑎᑦᓯᒍᑕᐅᒍᓐᓇᖅᑐᓂᒃ ᖁᓪᓕᖅ ᐆᒻᒪᖅᑯᓯᕆᔨᒃᑯᓐᓄᑦ ᐱᕙᓪᓕᐊᑎᑦᓯᓂᕐᒥᒃ ᐊᑐᓕᖅᑎᑦᓯᓂᕐᒥᓪᓗ ᐃᒻᒥᒃᑯᑦ 

ᐊᐅᒪᓕᐅᖅᑎᓄᑦ ᐊᐅᓚᓂᐅᔪᒥᒃ.  

ᐊᑲᐅᓈᖅᓯᒪᑐᐊᖅᐸᑦ, ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐋᖅᑮᓂᐊᖅᑐᑦ, ᓇᒻᒥᓂᖃᕐᓗᑎᒃ ᐊᐅᓚᑦᓯᓗᑎᓪᓗ ᐆᒻᒪᖅᑯᑎᓂᒃ ᐊᑐᒃᑲᓐᓂᕐᕕᓐᓂᒃ 

ᐃᓪᓗᓂᒃ; ᑭᓯᐊᓂᓕ, ᑕᒪᓐᓇᓴᑑᙱᑦᑐᖅ ᐊᑐᒃᑲᓐᓂᕋᓱᐊᕐᓂᕐᒧᑦ ᐊᐅᒪᓂᒃ ᓄᓇᕗᒻᒥ. ᐃᒻᒥᒃᑯᑦ ᐊᐅᒪᓕᐅᖅᑏᑦ ᑲᒪᒋᔭᖃᕈᓐᓇᕐᒥᔪᑦ 

ᓴᓇᓗᑎᒃ ᓯᕗᓂᕐᒥ ᐊᑐᒃᑲᓐᓂᕈᑦᓴᓂᒃ ᐆᒻᒪᖅᑯᑎᓂᒃ ᐃᓪᓗᓂᒃ. ᐃᓗᓕᕆᔭᐅᔪᑦ ᐊᑦᑐᐃᓂᖃᖅᑐᑦ ᐃᒻᒥᒃᑯᑦ ᐊᐅᒪᓕᐅᖅᑎᓂᒃ ᐅᕝᕙᓗ 

ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᓇᒻᒥᓂᖃᕐᓂᕐᒧᑦ ᖃᓄᖅᑑᕈᑎᖏᓐᓂᒃ ᐱᖃᓯᐅᔾᔨᑐᐃᓐᓇᕆᐊᓖᑦ ᑮᓇᐅᔭᑎᒍᑦ ᐃᑲᔪᖅᓯᔭᐅᒍᑎᓂᒃ (ᓲᕐᓗ 

ᐱᒻᒪᕆᐅᑎᓄᑦ ᑮᓇᐅᔭᖅᑑᑎᖃᕐᓂᖅ), ᓄᓇᓖᑦ ᐊᑦᑐᖅᑕᐅᓂᖏᑦ, ᒪᓕᒐᐃᑦ ᐊᒻᒪᓗ ᐊᑐᐊᒐᐃᑦ ᐅᕝᕙᓗ ᐅᐸᓗᖓᐃᔭᐅᑏᑦ 

ᑎᑭᐅᑎᒍᒪᔭᖏᑦ.   

ᐊᐅᓚᓂᐅᔪᒧᑦ ᓴᓇᕙᓪᓕᐊᒍᑎᓄᑦ ᑮᓇᐅᔭᐅᒋᐊᓖᑦ ᐃᓚᒍᑦᓯᐅᔾᔨᓯᒪᙱᑐᐃᓐᓇᕆᐊᓖᑦ ᖁᓪᓕᖅ ᐅᒻᒪᖅᑯᓯᕆᔨᒃᑯᓐᓂᒃ 

ᓴᓇᒍᓐᓇᕐᓂᕐᒥᒃ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓄᑦ ᑲᒪᕕᓐᓂᒃ, ᐊᑯᓃᖅᑐᒨᕐᓂᖅᓴᖅ ᑕᑯᒥᓇᑦᓯᐊᖅᑑᔮᕋᓗᐊᖅᐸᑦ. ᖁᓪᓕᖅ 

ᐆᒻᒪᖅᑯᓯᕆᔨᒃᑯᑦ ᑭᓪᓕᖃᑐᐃᓐᓇᕆᐊᓖᑦ ᑮᓇᐅᔭᖅᑎᒍᑦ ᐊᑦᑐᐃᓂᖃᕐᓗᓂᓗ ᖁᓪᓕᒃᑯᑦ ᐊᑦᓱᖐᒍᓐᓇᕐᓂᖏᓐᓂᒃ ᑮᓇᐳᔭᐅᒋᐊᓕᓐᓂᒃ 

ᓴᓇᒍᑎᑦᓴᓂᒃ ᐆᒻᒪᖅᑯᑎᓂᒃ ᐊᑐᒃᑲᓂᕐᓂᕐᒧᑦ ᐊᐅᓚᓂᐅᔪᓂᒃ.  

ᐃᒻᒥᒃᑯᑦ ᐊᐅᒪᓕᐅᖅᑏᑦ ᐊᑦᓱᖐᓂᕐᒧᑦ ᐊᐅᓚᓂᖓᑦ  

 ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᓴᖅᑮᓯᒪᔪᑦ ᐊᑦᓱᖐᓂᕐᒧᑦ ᐊᑐᐊᒐᕐᓂᒃ. 

 ᓇᓗᓇᐃᔭᖅᓯᒪᔪᑦ ᑳᑦᑐᓛᑦ ᓇᓗᓇᐃᔭᐃᔪᑦ ᑐᑭᓯᐅᒪᔭᕆᐊᓕᓄᑦ ᑮᓇᐅᔭᓕᐅᕈᑕᐅᔪᓅᖓᔪᓪᓗ ᐃᓚᒋᔭᐅᓂᐊᕆᐊᖏᑦ 

ᐊᐅᓚᓂᕐᒧᑦ.  

ᐊᑭᖏᑦᑕ ᐱᕚᓪᓕᕈᑎᑦᓴᖏᓐᓂᒃ ᕿᒥᕐᕈᓂᖅ ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᓇᒻᒥᓂᖃᕐᓂᖓᓂᒃ ᐊᒻᒪᓗ 

ᐃᒻᒥᒃᑯᑦ ᐊᐅᒪᓕᐅᖅᑏᑦ ᓇᒻᒥᓂᖃᕐᓂᖓᓂᒃ  

ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᓇᒻᒥᓂᖃᕐᓂᖓᑦ 

ᐊᑲᐅᓈᖅᑐᑦ: 

 ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐱᓕᒻᒪᑦᓯᒪᔪᑦ ᐊᐅᓚᑦᓯᓂᕐᒥᒃ ᓄᓇᓕᓐᓂ; ᐱᔪᓐᓇᕐᓂᖃᖅᑐᑦ 

ᐊᐅᓚᔾᔭᒋᐊᕈᑎᖃᕐᓂᕐᒥᒃ ᐊᔾᔨᒌᙱᑦᑐᓄᑦ ᐃᓱᒫᓘᑕᐅᔪᓄᑦ, ᐱᖃᓯᐅᑎᑦᓱᑎᒃ ᖃᐅᒪᐃᑦ ᐱᐅᓂᖏᓐᓄᑦ 

ᐃᓱᒫᓘᑏᑦ, ᓱᓇᒃᑯᑏᑦ ᐊᔪᓕᖃᑦᑕᖅᑐᑦ, ᐊᓯᖏᓪᓗ. 

 ᐅᖅᓱᐊᓗᑦᑐᖏᒃᑲᓐᓂᓚᕿᓂᖅ ᐊᑐᒃᑲᓂᕐᓂᕐᒥᒃ ᐆᒻᒪᖅᑯᑎᓂᒃ ᑎᑭᐅᑎᔪᖅ ᐊᑐᖅᑎᓄᑦ.  

ᐊᑲᐅᓈᙱᑦᑐᑦ:  

 ᐊᖏᓈᖅᓯᒪᔪᒻᒪᕆᒻᒥᒃ ᑮᓇᐅᔭᖅᑑᑎᖃᕆᐊᓕᒃ, ᑲᔪᓯᒍᓐᓇᑐᐃᓐᓇᕆᐊᓕᒃ ᑲᔪᓯᙱᓪᓗᓂᓘᓐᓃᑦ ᒫᓐᓇ 

ᑮᓇᐅᔭᐃᑦ ᐊᐳᖅᑕᕐᕕᖃᖅᑎᓪᓗᒋᑦ.  

 ᑮᓇᐅᔭᓂᒃ ᐱᕈᖅᓴᐃᒋᐊᖃᑐᐃᓐᓇᕆᐊᓕᒃ/ᒐᕙᒪᒃᑯᓐᓂᒃ ᐃᑲᔪᖅᑕᐅᓗᑎᒃ (ᒐᕙᒪᑐᖃᒃᑯᓐᓂᒃ ᓄᓇᕗᒻᒥᓪᓗ).  

ᐃᒻᒥᒃᑯᑦ ᐊᐅᒪᓕᐅᖅᑏᑦ 

ᐊᑲᐅᓈᖅᑐᑦ: 

 ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᖄᖓᒍᒃᑲᓐᓂᖅ ᐊᐅᒪᓕᐅᕈᓐᓇᕋᔭᖅᑐᑦ ᓯᕗᕐᖓᓂ ᐱᒻᒪᕆᐅᑎᓄᑦ 

ᑮᓇᐅᔭᖅᑑᑎᖃᓚᐅᕋᑎᒃ. 

 ᐃᒻᒥᒃᑯᑦ ᐊᐅᒪᓕᐅᖅᑏᑦ ᑎᒍᒥᐊᕋᔭᖅᑐᑦ ᐊᑦᑕᕐᓇᑐᐃᓐᓇᕆᐊᓕᓕᒫᓂᒃ ᐊᐅᓚᓂᕐᒥᓪᓗ ᒪᑭᒪᑦᓯᓂᕐᒥᓪᓗ 

ᐊᑦᑐᐊᔪᓂᒃ ᐊᐅᓚᓂᕐᒧᑦ.  

ᐊᑲᐅᓈᙱᑦᑐᑦ: 

 ᐃᒻᒥᒃᑯᑦ ᐊᐅᒪᓕᐅᖅᑏᑦ ᐱᓕᒻᒪᑦᓯᒪᙱᓂᖅᓴᐃᑦ ᓄᓇᓕᓪᓚᑐᕐᓂ ᓄᓇᕗᒻᒥ.  

 ᐊᐅᒪᐃᑦ ᐊᑭᖏᑦ ᓱᕐᕋᑕᙱᑦᑐᑦ, ᑐᙵᕕᐅᑦᓱᓂ ᐊᖏᖃᑎᒌᒍᑎᐅᑉ ᐊᑭᖓ ᐊᑐᖅᑎᓕᒫᓄᑦ ᓲᕐᓗ 

ᐊᔾᔨᒌᙱᑦᑐᑦ ᐃᓗᓕᖏᑦ ᐊᑐᐃᓐᓇᐅᑎᑕᐅᔪᑦ ᐃᒻᒥᒃᑯᑦ ᐊᐅᒪᓕᐅᖅᑎᓄᑦ.   

 ᑮᓇᐅᔭᖅᑐᖏᒃᑲᓐᓂᕈᑕᐅᔪᑦ ᑎᑭᐅᑎᙱᑦᑐᑦ ᐊᑐᖅᑎᓄᑦ.  

ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐆᒻᒪᖅᑯᑎᓄᑦ ᑐᙵᕕᖓᑦ 

ᑎᑎᖅᑲᐃᑦ ᐃᑲᔪᖅᓯᒍᑏᑦ ᐅᖃᖃᑎᒌᒍᑕᐅᓂᐊᖅᑐᓂᒃ: 

1. ᐅᓇ ᑐᙵᕕᒃ ᐊᑐᕈᒫᕐᓂᐊᕋᓱᐊᙱᑦᑐᖅ ᐃᓗᓕᖅᑐᓗᓂ ᕿᒥᕐᕈᔭᐅᓂᕐᒥᒃ. ᖁᑦᓯᑦᑐᒻᒪᕆᒻᒥᒃ ᕿᒥᕐᕈᓂᖅ ᑐᕌᒐᖃᖅᓱᓂ 

ᓇᓗᓇᐃᔭᐃᓂᕐᒥᒃ ᐱᔾᔪᑕᐅᔪᒥᓪᓗ. 

2. ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐆᒻᒪᖅᑯᑎᓄᑦ ᑐᙵᕕᖓᑦ  ᐊᑐᐊᒐᐅᙱᑦᑐᖅ. ᑕᑯᑦᓴᐅᑎᑦᓯᔪᖅ ᑮᓇᐅᔭᑎᒍᑦ ᐋᖅᑭᑦᓯᒪᓂᕐᒥᒃ 

ᐊᑦᑐᐊᓂᖃᖅᓱᑎᒃ ᐆᒻᒪᖅᑯᑏᑦ ᐊᐅᓚᑕᐅᓂᖏᓐᓂᒃ, ᐊᔾᔨᒌᙱᑦᑐᓂᒃ ᐊᑭᖃᕐᓂᖏᓐᓂᒃ ᐊᐅᒪᐃᑦ ᐊᒻᒪᓗ 

ᐊᑦᑐᐃᓂᐅᑐᐃᓐᓇᕆᐊᓕᒃ ᐊᑐᖅᑎᓂᒃ.  

3. ᓱᓇᓕᒫᑦᓯᐊᑦ ᐃᓗᐊᓃᑦᑐᑦ ᐅᑯᐊ ᑎᑎᖅᑲᐃᑦ ᑐᑭᓕᐅᖅᑕᐅᒋᐊᖃᙱᑦᑐᑦ ᒪᓂᒪᑎᑦᓯᓂᐅᒋᐊᖏᑦ ᐊᑐᖅᑎᓄᑦ ᐅᕝᕙᓗ 

ᐊᑐᒃᑲᓐᓂᕈᑎᓂᒃ ᐆᒻᒪᖅᑯᑎᓂᒃ ᐊᐅᒪᓕᐅᕈᑎᓄᑦ.  

4. ᐅᓇ ᑐᙵᕕᒃ ᐃᓛᓃᖅᓱᑎᒃ ᐃᓚᒍᑦᓯᐅᔾᔨᓯᒪᙱᑦᑐᑦ ᐃᓗᓕᖏᓐᓂ ᐊᑦᑐᐃᓯᒪᓂᖓᓂᒃ ᐅᖅᓱᐊᓗᑐᐃᓐᓇᐅᑉ ᐅᕝᕙᓗ 

ᐊᑐᒃᑲᓐᓂᕋᑦᓴᐅᑉ ᐆᒻᒪᖅᑯᑎᐅᑉ ᐊᕙᑎᒨᖓᔪᓄᑦ ᑎᒥᒨᖓᔪᓄᓪᓘᓐᓃᑦ.  

5. ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᕿᓂᓐᓂᐊᖅᑐᑦ ᐅᖃᖃᑎᖃᕆᐊᒃᑲᓐᓂᕐᓗᑎᓪᓗ ᑐᓴᕆᐊᕐᓗᑎᓪᓗ ᐱᔾᔪᑕᐅᓗᓂ ᑐᙵᕕᒃ.  

6. ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐆᒻᒪᖅᑯᑎᓄᑦ ᑐᙵᕕᖓᑦ ᐅᖃᐅᓯᖃᖅᑐᖅ ᐊᑦᓱᖐᓂᕐᒥᒃ ᐅᕝᕙᓗ ᓴᓇᓂᕐᒥᒃ 

ᐊᑐᒃᑲᓐᓂᕈᓐᓇᖅᓅᖓᔪᓂᒃ ᐆᒻᒪᖅᑯᑎᓄᑦ, ᑭᓯᐊᓂᓕ, ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐃᓱᒪᑦᓴᖅᓯᐅᕈᑎᖃᕐᓂᐊᖅᑐᑦ 

ᐊᓯᖏᓐᓂᒃ ᐊᑦᓱᖐᓂᕐᒧᑦ ᐸᕐᓇᐅᑎᓂᒃ ᓈᒻᒪᓈᖅᓯᒪᓗᑎᒃ ᑮᓇᐅᔭᑎᒍᑦ ᑎᑭᐅᑎᔭᐅᒍᒪᔪᓄᑦ ᐅᖃᖅᑕᐅᓯᒪᔪᓂᒃ ᐃᓗᐊᓂ.  

7. ᐃᓱᐊᓃᑦᑐᖅ B ᑕᑯᑦᓴᐅᑎᑦᓯᔪᖅ ᑲᑎᖅᓱᖅᓯᒪᔪᓂᒃ ᖁᑦᓯᓂᖅᐹᓄᑦ ᓄᓇᓕᓐᓄᑦ ᑕᓪᓕᒪᓄᑦ ᐊᓄᕆᖃᕐᓂᖅᐸᐅᑦᓱᑎᒃ 

(ᐊᕐᕕᐊᑦ, ᖃᒪᓂᑦᑐᐊᖅ, ᐃᖃᓗᐃᑦ, ᑲᖏᖅᖠᓂᖅ ᐊᒻᒪᓗ ᓴᓂᑭᓗᐊᖅ). ᑕᒪᓐᓇ ᕿᒥᕐᕈᓂᖅ ᐊᑐᓲᖅ ᑲᑎᖅᓱᖅᓯᒪᔪᓂᒃ 

ᐊᑐᐃᓐᓇᐅᔪᓂᒃ ᖁᓪᓕᖅ ᐆᒻᒪᖅᑯᓯᓕᕆᔨᒃᑯᑦ ᐅᓂᒃᑳᖏᓐᓂᒃ ᐊᑐᕈᓐᓇᑐᐃᓐᓇᕆᐊᖃᕐᓂᖅ ᐊᓄᕆᐅᑉ ᐆᒻᒪᖅᑯᑎᖓᓂᒃ 

ᓄᓇᕗᒻᒥ ᓄᓇᓕᓐᓂ ᐊᒻᒪᓗ ᑖᑦᓱᒥᖓᓪᓚᕆᒃ kWh−ᒥᒃ ᐊᑐᕐᓗᓂ 2015-2016 ᑮᓇᐅᔭᑎᒍᑦ ᐊᕐᕌᒍᖓᓂ. ᐅᓂᒃᑳᑦ 

ᐊᑐᐃᓐᓇᐃᑦ ᖃᕆᑕᐅᔭᒃᑯᑦ ᐅᕙᓂ http://www.qec.nu.ca/power-nunavut/renewable-energy/wind.   

  

http://www.qec.nu.ca/power-nunavut/renewable-energy/wind

ᐃᓱᐊᓃᑦᑐᖅ A – ᐊᔾᔨᒌᙱᑦᑐᑦ ᐃᓗᓕᖏᑦ ᓄᓇᓕᖏᑦᑎᒍᑦ 

 
ᑐᙵᕕᐅᑦᓱᑎᒃ ᐄᑉᐳᕉᓪ 1, 2014 ᐊᑮᑦ 

 

ᓄᓇᓖᑦ 
ᐃᓄᓐᓅᖓᔪᖅ 

ᒐᕙᒪᒃᑯᓐᓅᖏᑦᑐᖅ ᐊᑭ 

ᓱᕐᕋᑕᙱᑦᑐᖅ 

ᐃᓗᓕᖓ 

ᐊᓯᔾᔨᑕᖅᑐᖅ 

ᐃᓗᓕᖓ 

ᐃᖃᓗᒃᑑᑦᓯᐊᖅ $0.76 $0.46 $0.30 

ᐅᖅᓱᖅᑑᖅ $0.89 $0.59 $0.31 

ᑕᓗᕐᔪᐊᖅ $0.98 $0.63 $0.36 

ᑰᒑᕐᔪᒃ $1.14 $0.79 $0.35 

ᖁᒡᓗᒃᑐᖅ $0.93 $0.63 $0.31 

ᑲᖏᖅᖠᓂᖅ $0.62 $0.35 $0.27 

ᖃᒪᓂᑦᑐᐊᖅ $0.70 $0.40 $0.30 

ᐊᕐᕕᐊᑦ $0.79 $0.48 $0.31 

ᓴᓪᓕᖅ $0.95 $0.60 $0.35 

ᐃᒡᓗᓕᒑᕐᔪᒃ $0.98 $0.61 $0.37 

ᑎᑭᕋᕐᔪᐊᖅ $0.90 $0.57 $0.34 

ᓇᐅᔮᑦ $0.85 $0.55 $0.30 

ᐃᖃᓗᐃᑦ $0.60 $0.29 $0.31 

ᐸᓐᓂᖅᑑᖅ $0.66 $0.38 $0.27 

ᑭᙵᐃᑦ $0.69 $0.38 $0.31 

ᖃᐅᓱᐃᑦᑐᖅ $1.01 $0.70 $0.32 

ᒥᑦᑎᒪᑕᓕᒃ $0.90 $0.63 $0.27 

ᐃᒡᓗᓕᒃ $0.63 $0.39 $0.25 

ᓴᓂᕋᔭᒃ $0.89 $0.62 $0.27 

ᕿᑭᖅᑕᖅᔪᐊᖅ $0.78 $0.50 $0.28 

ᑭᒻᒥᕈᑦ $1.04 $0.73 $0.30 

ᐃᒃᐱᐊᕐᔪᒃ $0.88 $0.59 $0.29 

ᑲᖏᖅᑐᒑᐱᒃ $0.78 $0.52 $0.27 

ᐊᐅᓱᐃᑦᑐᖅ $0.92 $0.59 $0.33 

ᓴᓂᑭᓗᐊᖅ $0.82 $0.52 $0.31 

ᐊᑑᑎᒐᔪᑦᑐᖅ ᐊᑑᑎᙱᑦᑐᖅ ᐊᑑᑎᙱᑦᑐᖅ $0.31 

ᐃᓱᐊᓃᑦᑐᖅ B - ᐊᐅᓚᓂᐅᒍᓐᓇᖅᑐᑦ 

ᐅᑯᐊ ᐊᐅᓚᓂᐅᒍᓐᓇᖅᑐᑦ ᑐᙵᕕᖃᖅᑐᑦ ᐅᑎᖅᑎᒋᐊᑭᑦᑐᓂᒃ ᓲᕐᓗ ᖃᓄᑎᒋ ᐊᑭᓖᒐᓱᐊᕆᐊᖃᖅᑲ ᐊᑐᒃᑲᓐᓂᕈᑎᓄᑦ 

ᐆᒻᒪᖅᑯᑎᓂᒃ ᐋᖅᑭᐅᒪᔾᔪᑎᓂᒃ ᑐᙵᕕᐅᓗᓂ ᐊᑭᖓ ᐅᖅᓱᐊᓗᑐᐃᓐᓇᐅᑉ ᐊᑐᖅᑕᐅᒋᐊᑐᙱᑲᓐᓂᕐᓂᖓ. ᐃᓗᓕᖏᑦ ᒪᑯᐊ ᐊᕐᕌᒍᒥ 

ᒪᑭᒪᒋᐊᓖᑦ ᐊᑭᖏᑦ ᐅᑎᖅᑎᑕᐅᔪᓪᓗ ᑮᓇᐅᔭᖅᑑᑎᓂᒃ ᐃᓚᒍᑦᓯᐅᑎᓯᒪᙱᑦᑐᑦ ᕿᒥᕐᕈᓂᕐᒧᑦ.  

 

 

 

 

 

 

 

 

 

 

 

 

 

 

 

 

 

 

 

 

ᐊᑭᖏᑦ ᐳᓴᓐᑎᖓᓗ ᐊᑐᒃᑲᓐᓂᖅᑐᑦ ᐆᒻᒪᖅᑯᑎᓂᒃ ᐃᑖᔪᑦ (ᐅᕝᕙᓗ ᐳᓴᓐᑎᖓ ᐅᖅᓱᐊᓗᑐᐃᓐᓇᐅᑉ ᐊᓯᔾᔨᕈᓐᓇᖅᑕᐃᑦ 

ᐆᒻᒪᖅᑯᑎᓂᒃ ᐊᑐᒃᑲᓐᓂᕐᓂᒃᑯᑦ ᐊᕐᕌᒍᒥ ᓇᓪᓕᑐᐃᓐᓇᖏᓐᓂ) ᑕᑯᑦᓴᐅᔪᓂ ᐃᓱᐊᓃᑦᑐᒥ B ᐱᓯᒪᔪᑦ ᖁᓪᓕᖅ ᐆᒻᒪᖅᑯᓯᕆᔨᒃᑯᑦ 

ᐅᓂᒃᑳᖏᓐᓂᒃ “ᐊᓄᕆᒥᒃ ᐆᒻᒪᖅᑯᑎᖃᕈᓐᓇᑐᐃᓐᓇᕆᐊᖃᕐᓂᖅ ᓄᓇᕗᒻᒥ ᓄᓇᓕᓐᓂ”. KWh−ᒥᒃ ᐃᑖᔪᑦ ᖁᓪᓕᖅ 

ᐆᒻᒪᖅᑯᓯᕆᔨᒃᑯᓐᓂ ᑕᐃᒪᐃᓕᖓᓪᓚᕆᑦᓯᒪᔪᑦ 2015-2016 ᐊᕐᕌᒍᖓᓂ. ᐅᓂᒃᑳᑦ ᐱᔭᑦᓴᐅᔪᑦ ᖃᕆᑕᐅᔭᒃᑯᑦ ᐅᕙᓂ 

http://www.qec.nu.ca/power-nunavut/renewable-energy/wind.  ᓇᐃᓪᓕᖅᓯᒪᔪᑦ ᐅᓂᒃᑳᑦ ᐃᓱᐊᓃᑦᑐᓂᒃ ᓄᓇᓕᓐᓄᑦ 

ᑕᓪᓕᒪᓄᑦ ᐊᓄᕆᑐᓂᖅᐹᓄᑦ ᑕᑯᑦᓴᐅᑎᑕᐅᔪᑦ ᐊᑖᓂ.   

ᓄᓇᓕᖏᑦ 
ᐊᑭᖏᑦ ᓇᓚᐅᑦᓵᖅᑕᐅᓯᒪᔪᑦ ᐊᓂᕆᒧᑦ 

ᐸᐅᑏᑦ ᐋᖅᑭᑦᑕᐅᓂᖏᑦᑕ 
ᐅᖅᓱᐊᓗᑐᐃᓐᓇᖅᑐᕈᓐᓃᐹᓪᓕᕐᓂᖅ 

ᓴᓂᑭᓗᐊᖅ $7 ᒥᓕᐊᓐ −  $11 ᒥᓕᐊᓐ 33% - 52% 

ᐃᖃᓗᐃᑦ $35 ᒥᓕᐊᓐ − $69 ᒥᓕᐊᓐ 24% - 40% 

ᐊᕐᕕᐊᑦ $19 ᒥᓕᐊᓐ − $21 ᒥᓕᐊᓐ 50% - 56% 

ᑲᖏᖅᖠᓂᖅ $20 ᒥᓕᐊᓐ − $28 ᒥᓕᐊᓐ 32% - 49% 

ᖃᒪᓂᑦᑐᐊᖅ $20 ᒥᓕᐊᓐ − $19 ᒥᓕᐊᓐ 47% – 51% 

 

 

 

ᓄᓇᓕᖏᑦ 
ᐊᑭᖓ   

ᐃᑖᓂᖓᓗ 

ᐅᖅᓱᐊᓗᑦᑐᕐᓂᖅ  

  
(ᖃᓪᓗᑎᕋᓛᖅ) 

ᑲᑎᑦᓱᑎᒃ 
kWh                            

ᓂᐅᕕᐊᑦ 
ᐃᑖᔪᑦ 

ᐊᕐᕌᒍᒥ kWh  

ᐱᓯᒪᔪᖅ  

ᐊᓄᕆᒥᒃ 

ᐊᕐᕌᒍᒥ  

ᐅᑎᖅᑎᑕᖅ  

$0.31 

ᐅᑎᖅᑎᑕ  

ᐊᕐᕌᒍᓂ  

 
ᑲᖏᖅᖠᓂᖅ $20M ᐊᒻᒪ 32% 4,827,400 16,932,600 32% 5,418,432 $1,679,714 11.9 
ᑲᖏᖅᖠᓂᖅ $28M ᐊᒻᒪ 49% 4,827,400 16,932,600 49% 8,296,974 $2,572,062 10.9 

ᑲᖏᖅᖠᓂᖅ $28M ᐊᒻᒪ 32% 4,827,400 16,932,600 32% 5,418,432 $1,679,714 16.7 
ᖃᒪᓂᑦᑐᐊᖅ $19M ᐊᒻᒪ 47% 2,288,900 8,201,600 47% 3,854,752 $1,194,973 15.9 

ᖃᒪᓂᑦᑐᐊᖅ 

 

$20M ᐊᒻᒪ 51% 2,288,900 8,201,600 51% 4,182,816 $1,296,673 15.4 
ᖃᒪᓂᑦᑐ $20M ᐊᒻᒪ 47% 2,288,900 8,201,600 47% 3,854,752 $1,194,973 16.7 

ᐊᕐᕕᐊᑦ $19M ᐊᒻᒪ 50% 2,298,600 8,188,600 50% 4,094,300 $1,269,233 15.0 
ᐊᕐᕕᐊᑦ $21M ᐊᒻᒪ 56% 2,298,600 8,188,600 56% 4,585,616 $1,421,541 14.8 
ᐊᕐᕕᐊᑦ $21M ᐊᒻᒪ 50% 2,298,600 8,188,600 50% 4,094,300 $1,269,233 16.5 

ᐃᖃᓗᐃᑦ $35M ᐊᒻᒪ 24% 14,933,600 54,951,200 24% 13,188,288 $4,088,369 8.6 
ᐃᖃᓗᐃᑦ $69M ᐊᒻᒪ 40% 14,933,600 54,951,200 40% 21,980,480 $6,813,949 10.1 

ᐃᖃᓗᐃ $69M ᐊᒻᒪ 24% 14,933,600 54,951,200 24% 13,188,288 $4,088,369 16.9 

ᓴᓂᑭᓗᐊᖅ $7M ᐊᒻᒪ 33% 985,400 3,464,000 33% 1,143,120 $354,367 19.8 
ᓴᓂᑭᓗᐊᖅ $11M ᐊᒻᒪ 52% 985,400 3,464,000 52% 1,801,280 $558,397 19.7 
ᓴᓂᑭᓗᐊ

ᖅ 

$11M ᐊᒻᒪ 33% 985,400 3,464,000 33% 1,143,120 $354,367 31.0 

http://www.qec.nu.ca/power-nunavut/renewable-energy/wind.

